Nodyn esboniadol:

Erthyglau Cymdeithasu newydd
arfaethedig ar gyfer CGGC

CREU CGGC CRYFACH, SYMLACH A MWY CYSYLLTIEDIG

Gofynnir i aelodau CGGC gymeradwyo Erthyglau Cymdeithasu newydd
yn ein cyfarfod cyffredinol blynyddol ym mis Tachwedd 2025. Rydym yn
cynnig newidiadau i hawliau pleidleisio aelodau CGGC, gan wahanu ein
cynnig i aelodau oddi wrth ein prosesau llywodraethu, fel ethol
ymddiriedolwyr i'n bwrdd.

Bydd y newidiadau hyn yn moderneiddio sut mae CGGC yn cael ei
lywodraethu a sut rydym yn gweithio gyda'r sector gwirfoddol ledled
Cymru.

Gyda'i gilydd, byddant yn ein helpu i dreulio llai o amser ar weinyddiaeth
gymhleth a mwy o amser ar yr hyn sydd wir yn bwysig: cysylltu, galluogi a
dylanwadu ar ran y sector.

PAM MAE ANGEN NEWID

Ysgrifennwyd ein Herthyglau presennol ar gyfer gwahanol oes. Mae
cyfranogiad mewn cyfarfodydd aelodau ffurfiol wedi dirywio, ac mae
cynnal y strwythurau bellach yn cymryd amser sylweddol staff ac
ymddiriedolwyr heb fudd eglur i'r sector.



Bydd yr Erthyglau newydd yn:

e Symleiddio sut mae CGGC yn gweithredu - lleihau baich
gweinyddol ac amser rhydd i gynorthwyo mudiadau gwirfoddol yn
uniongyrchol.

e Cryfhau atebolrwydd - sicrhau cydymffurfiad a chyfraith elusennau
a chwmniau trwy swyddogaethau, termau a phrosesau mwy eglur.

e Bod yn fwy ymatebol - caniatau i'r Bwrdd weithredu’'n gyflym
mewn amgylchedd sy’'n newid yn barhaus, gan gynnwys yn ystod
cyfnodau o ansicrwydd gwleidyddol neu ariannol, i alluogi CGGC i
wasanaethu’r sector ehangach.

e Adlewyrchu’r Gymru sydd ohoni - cydnabod bod cysylltiad,
ymgysylltiad a phwrpas cyffredin yn bwysicach na hawliau
pleidleisio ffurfiol.

e Cefnogi ein trawsnewidiad ehangach - mae'r newidiadau
llywodraethu hyn yn rhan o Gyda'n Gilydd dros y Sector, ein
rhaglen hirdymor sy’'n ail-lunio sut rydym yn cysylltu, yn galluogi ac
yn dylanwadu ar ran y sector. Maent yn paratoi’r ffordd ar gyfer ein
hadolygiad strategaeth yn 2026.

YR HYN A FYDD YN NEWID
Dyma’r newidiadau allweddol a gynigir:

e Bwrdd Ymddiriedolwyr CGGC fydd ein haelodau cyfreithiol, gan
symleiddio ein cyfrifoldebau cyfreithiol a rheoleiddio.

e Bydd mudiadau gwirfoddol sy’'n aelodau ar hyn o bryd yn dod yn
Bartneriaid yn awtomatig, gan gadw eu llais a’'u cysylltiad yn
ganolog i CGGC heb faich aelodaeth gyfreithiol.

e Bydd llywodraethu yn cael ei foderneiddio — iaith wedi’i
diweddaru, termau mwy eglur i ymddiriedolwyr, gwell rheolau
gwrthdaro buddiannau a phroses gwneud penderfyniadau wedi’i
symleiddio gan sicrhau ein bod yn cyd-fynd ag arferion gorau'r
Comisiwn Elusennau.



YR HYN SY’'N AROS YR UN FATH

Nid yw diben, gwerthoedd ac annibyniaeth CGGC yn newid. Byddwn yn
parhau i

e Hyrwyddo'r sector gwirfoddol yng Nghymru

e Darparu cyngor, cyllid ac eiriolaeth y gellir ymddiried ynddynt

e Gweithio mewn partneriaeth trwy Cefnogi Trydydd Sector Cymru a
Chyngor Partneriaeth y Trydydd Sector i greu Cymru gryfach a
thecach

YR HYN Y MAE DOD YN BARTNER YN EI OLYGU

Ni fydd tal am ddod yn Bartner CGGC a bydd yn agored i bob mudiad
gwirfoddol yng Nghymru.

Mae'n disodli’'r hen fodel aelodau a thal gyda chymuned gryfach a
arweinir gan werthoedd.
Bydd Partneriaid yn rhan o’r canlynol:

e Llais cyffredin i'r sector, yn cydweithio i ddylanwadu newid yng
Nghymru.

e Cymuned gysylltiedig trwy fforymau rheolaidd, digwyddiadau
rhanbarthol a thematig, a’'n platfform cenedlaethol, gofod3.

e Mudiad wedi’i ysgogi gan werthoedd sy’'n canolbwyntio ar
arweinyddiaeth, cynhwysiant a thegwch.

Bydd Partneriaid yn cael:

e Mynediad at fforymau rheolaidd a briffiau polisi.

e Gostyngiad o0 20% ar hyfforddiant CGGC, gostyngiad 0 10% ar Big
Issue Recruit, a gostyngiad o 10% ar stondinau a gofodau gofod3.

e Diweddariadau polisi a materion cyhoeddus misol.

e Cyfleoedd i ymgysylltu a chyflenwyr a rhwydweithiau y mae CGGC
yn ymddiried ynddynt.



Y cwbl am ddim — cael gwared ar rwystrau fel y gall pob mudiad, mawr
neu fach, gymryd rhan.

YR HYN SY’'N DIGWYDD NESAF

e Bydd yr Erthyglau arfaethedig yn cael eu cyflwyno i aelodau yng
nghyfarfod cyffredinol blynyddol CGGC ym mis Tachwedd 2025.

e Mae eu mabwysiadu yn gofyn am benderfyniad arbennig, sy’'n
golygu bod yn rhaid i o leiaf 75% o aelodau sy’n bresennol ac yn
pleidleisio gefnogi'r newid.

e Os cant eu cymeradwyo, bydd yr Erthyglau newydd yn weithredol
yn syth ar 6l y cyfarfod cyffredinol blynyddol a byddwn yn
cyfathrebu’'n helaeth a’r sector i'w hysbysu am ein dull newydd a
thyfu ein sail bartneriaeth yny pen draw.

Y CANLYNIAD
Bydd y newidiadau hyn yn:

e Creu strwythur llywodraethu modern a chymesur

e Cryfhau gallu CGGC i weithredu’'n gyflym ac yn bendant dros y
sector

e Creu ffordd fwy eglur a chynhwysol i fudiadau ledled Cymru
gysylltu a CGGC

e Rhyddhau mwy o amser ac egni i ganolbwyntio ar sicrhau effaith i'r
bobl a'r cymunedau y mae ein sector yn eu gwasanaethu

Rydym yn gofyn i aelodau gefnogi’r newid hwn yn y cyfarfod cyffredinol
blynyddol fel y gall CGGC barhau i fod yn fudiad cryf, effeithiol a
blaengar i'r sector gwirfoddol yng Nghymru.

